
 

                         
 

 

Mieriedimmie ektie öörnegenjoelkedassi bïjre learoehkidie 
fylhkentjïelten jåarhkeskuvline Trööndelagesne 

 
 
Reaktavåarome 

 
Ööhpehtimmielaake § 10-7 

 
Nænnoestamme Trööndelagen fylhkendigkeste 1176-2024 (aamhtese 74/24). Faamosne 
mïetsken 1.b. 2024 raejeste. 
 
 
§ 1 ULMIE 

 
Skuvlenjoelkedassi ulmie lea learohkh åadtjoeh daejredh guktie maehtieh meatan årrodh 
sijjen skuvleaarkebiejjien baajnehtidh. Dah edtjieh sijjen dïedtigujmie jïh reaktajgujmie 
åahpenidh. Skuvlenjoelkedassh edtjieh viehkiehtidh jearsoe jïh hijven lïeremebyjresem, 
hijven laavenjostoem, hijven tråjjem, seahkarimmiem, feerhmemem jïh meatandïedtem 
vedtedh. Njoelkedassh edtjieh hijven öörnegem, dåemiedimmiem jïh hijven barkoevoeth 
eevtjedh jïh naemhtie hijven lïeremasse sjïehteladtedh. 
Njoelkedassh edtjieh dan bïjre bievnedh: 

• Organiseereme skuvledemokratijeste 

• Reaktah jïh dïedth learoehkidie (dej gaskem öörnege jïh dåemiedimmie) 

• Råajvarimmieh gosse learohkh skuvlenjoelkedasside mïedtelieh jïh guktie edtja 
dagkerh aamhtesh gïetedidh 

 
 
§ 2 BARKOESUERKIE 

 
Skuvlenjoelkedassh leah faamosne gaajhkide learoehkidie fylhkentjïelten jåarhkeskuvline 
Trööndelagesne. Njoelkedassh leah faamosne learoehkidie skuvlesne skuvletïjjen. 
Njoelkedassh leah aaj faamosne lïerehtimmiehammojne jïh darjoeminie mah skuvlen 
dïedten jïh öörnegen nuelesne  vadtasuvvieh skuvledajven ålkolen, vuesiehtimmien 
gaavhtan studijetuvrine, ekskursjovnine jïh praksisisnie sïeltesne. Lissine njoelkedassh leah 
faamosne skuvlegeajnosne. 
 
Narrahtimmieh mah skuvletïjjen ålkolen jïh skuvledajven ålkolen sjugniehtuvvieh, men mah 
aalkoevåaroeminie utnieh skuvletsiehkesne jallh skuvletsiehkiem baajnehtieh, aaj 
skuvlenjoelkedassijste feerhmesuvvieh. 
 
Lissine dejtie ektie skuvlenjoelkedasside fïereguhte jåarhkeskuvle maahta jïjtse voenges 
njoelkedassh vihtiestidh § 8 mietie. 

Njoelkedassh internaatese jïjtse njoelkedassine internaatese stuvresuvvieh jïh edtjieh bieline 
årrodh årromelatjkoste. 
 
 
 
 
§ 3 ORGANISEEREME SKUVLEDEMOKRATIJESTE 

 
Learohkebaajnehtimmie 

Skuvle edtja sjïehteladtedh. ihke fïereguhte learohke edtja maehtedh sijjen mïelh frijjelaakan 
lahtestidh, jïh madtjeldehtedh learoehkidie meatan årrodh skuvledemokratijesne. Skuvle 
edtja learoehkidie barkosne skuvledemokratijine viehkiehtidh. Skuvle edtja hoksedh 
learohkh åadtjoeh meatan årrodh skuvlen barkoem soejkesjidh, tjïrrehtidh jïh vuarjasjidh, 
gaskem jeatjah barkoe skuvlebyjresinie, kvaliteeteevtiedimmine lïerehtimmesne jïh 
vihtiestimmine skuvlenjoelkedassijste. 
 
Learohkeraerie 

Fïerhte skuvle edtja åejvienjoelkedassine learohkeraeriem utnedh maam learohkh skuvlesne 
leah veeljeme. Learohkh jïh barkijh skuvlesne muenieh man jeenjesh mah edtjieh 
learohkeraerien sïjse veeljesovvedh. Learohkh maehtieh veeljedh jïjtjemse jeatjahlaakan 
organiseeredh goh learohkeraerie. Jis learohkh jeatjah organiseeremem sijhtieh goh 
learohkeraerie, tjuara organiseeremem moenedh fïerhten skuvlejaepien aalkoelisnie. Jeatjah 
organiseereme maahta vuesiehtimmien gaavhtan årrodh ektietjåanghkoeh, digitaale 
digkiedimmieh, jïenestimmieh jnv. Learohkeraerien laavenjassh leah meatan årrodh skuvlen 
barkoem soejkesjidh, tjïrrehtidh jïh vuarjasjidh, gaskem jeatjah barkoem skuvlebyjresinie, 
kvaliteeteevtiedimmine lïerehtimmesne jïh vihtiestimmine skuvlenjoelkedassijste. 
 
Skuvlemoenehtse 

Fylhkentjïelte edtja vihtiestidh mah utnijeorgaanh skuvlh edtjieh utnedh. Learohkh edtjieh 
meatan årrodh daejnie utnijeorgaanine. Eah edtjh meatan årrodh aamhtesh gïetedidh mah 
leah sjaevehtsvoetedïedten nuelesne laaken mietie. 
 
Skuvlh Trööndelagen fylhkentjïeltesne edtjieh skuvlemoenehtsh utnedh goh utnijeorgaane. 
 
Skuvlemoenehtsen tjirkijh leah rektovre, göökte barkijh, göökte learohkh, göökte tjirkijh 
voenges seabradahkejieliedistie, akte tjirkije voenges politihkeles systeemeste, akte tjirkije 
fylhkendigkeste jïh akte eejhtegetjirkije.  
 
Göökte jallh jienebh jåarhkeskuvlh maehtieh aktem ektie skuvlemoenehtsem tseegkedh. 
Njoelkedassh lïhtsegi bïjre edtjieh aaj faamosne årrodh ektie skuvlemoenehtsasse, men 
maahta såemies sjiehtedimmiem darjodh olles moenehtse fer stoerre sjïdth. Daah 
krïevenassh tjuerieh stïeresne årrodh: Rektovrh fïerhtene skuvlesne edtjieh meatan årrodh, 
göökte learohketjirkijh jïh akte eejhtegetjirkije fïerhtede skuvleste edtjieh meatan årrodh jïh 
edtja unnemes akte tjirkije årrodh barkiji bieleste fïerhtede skuvleste. Fylhkendigkie 
ohtsemh sjæjsjele tseegkemen bïjre ektie skuvlemoenehtsistie. 



 

                                                              

 
  side 3 av 6 

Skuvlemoenehtse edtja unnemes göökte tjåanghkoeh tjïrrehtidh fïerhten jaepien. Edtja 
tjåanghkoesoejkesjem nænnoestidh akten bielie jaapan. Skuvlemoenehtsen lea reakta 
lahtestimmine båetedh gaajhkine aamhtesinie skuvlen bïjre, daan nuelesne skuvlen barkoem 
soejkesjidh, tjïrrehtidh jïh vuarjasjidh, gaskem jeatjah barkoe skuvlebyjresinie, 
kvaliteeteevtiedimmine lïerehtimmesne jïh vihtiestimmine skuvlenjoelkedassijste. 
 
Sjïere njoelkedassh skuvlemoenehtsasse. (Svaalhtese njoelkedasside daesnie.) 
 
 
§ 4 LEAROHKI REAKTAH 

 
Skuvle edtja learoehkidie lïerehtimmiefaalenassem vedtedh mij ööhpehtimmielaaken, 
stuvremetjaatsegi jïh nænnoestimmiej mietie mah leah faamosne fylhkentjïeltese. 
 
Edtja learohken bööremassem iktesth dahkojne jïh sjæjsjalimmine krööhkestidh mah leah 
faamosne learoehkasse. 
 
Gaajhkh learohkh reaktam utnieh jearsoes jïh hijven skuvlebyjresasse, mij healsoem, 
feerhmemem, tråjjem jïh lïeremem eevtjie.  Edtja nulletoleraanse årrodh narrahtimmide, 
irhkemasse, trïegkenassese jïh sïerredæmman. Skuvle edtja eadtjohkelaakan jïh öörnegen 
mietie barkedh aktem hijven skuvlebyjresem eevtjedh, gusnie fïereguhte learohke edtja 
maehtedh barkoeraeffiem, jearsoesvoetem jïh sosijaale ektiedimmiem dååjredh. 
 
 
§ 5 LEAROHKI DIEDTH 

 
Learohkh edtjieh viehkiehtidh feerhmeles, jearsoes jïh hijven skuvlebyjresem sjugniedidh, jïh 
ihke gaajhkesh dovnesh skuvleseabradahkesne hijven lïereme- jïh barkoebyjresem utnieh. 
Daate sæjhta jiehtedh learohkh byöroeh baajedh årrodh vaarjoeh jïh jeatjah effekth 
nuhtjedh mah maehtieh jeatjah learohkh ålkoestidh, goh ekskludeereden russevaarjoeh. 
Learohkh edtjieh meatan årrodh lïerehtimmesne eadtjohkelaakan, jïh skuvlenjoelkedasside 
fulkedh. Learohkh edtjieh njoelkedasside laakine jïh bïhkedassine fulkedh mah leah 
faamosne.  
 

1) ÖÖRNEGE 

 
Learohkh edtjieh hijven öörnegem utnedh. Daate gaskem jeatjah sæjhta jiehtedh 

a. tæjmojde båetedh gosse aelkieh jïh stïeresne årrodh abpe ööhpehtimmiebaeliem. Jis 
learohke luhpies fåantoen namhtah vielie goh 15 minudth gaatoem aktene tæjmosne 
åtna, edtja gaatoem abpe tæjmose tjaeledh.  

b. åejvielohkehtæjjese/faagelohkehtæjjese bieljelidh jis heaptoeh utnieh lïerehtæmman 
båetedh 

c. stïeresne årrodh lïerehtimmesne jis skïemtjelassen jallh sjïere tsiehkiej gaavhtan lea 
daerpies gaatojne. Eejehtallemetuvrh eah ryöknesovvh goh daerpies gaatoe. 

d. daerpies learoevierhtieh jïh dalhketjh meatan utnedh 

e. darjomesh tjïrrehtidh mej bïjre seamadamme jïh mierieh hööltedh 

f. viehkiehtidh guktie raajnes jïh sjeakoldh skuvlen dajvesne 

g. dïedtem vaeltedh privaate dalhketji åvteste 

h. fylhkentjïelten sïejhme IKT-njoelkedassh fulkedh 
 

2) DÅEMIEDIMMIE 

Learohkh edtjieh hijvenlaakan dåemiedidh. Daate sæjhta gaskem jeatjah: 
a. eerlege jïh dåajmijes årrodh 

b. meatanlearohkh, lohkehtæjjah jïh jeatjah barkijh seahkarimmine gïetedidh 

c. tsåatskeles årrodh tæjmojne jïh eadtjohkelaakan meatan årrodh lïerehtimmesne 

d. seahkarimmiem vuesiehtidh skuvlen jïh mubpiej eekide 

e. dalhketjh nuhtjedh tjïrrehtamme lïerehtimmien jïh njoelkedassi mietie 

f. njoelkedassh laakine jïh bïhkedassine fulkedh mah leah faamosne 

Learohkh edtjieh gaskem jeatjah, eah 

g. ööhpehtimmiem sturredh 

h. mubpide irhkedh jallh narrahtidh 

i. rïevhkestidh, snuhkedh, tjïervesisnie årrodh ruvsemehtijste, jallh ruvsemehtieh 
skuvlen dajvesne jallh jeatjah ööhpehtimmieareenine tjaavhkodh skuvletïjjen. 
Elektrovneles sigarehth eah leah luhpie. Nærhtome åtnoen vööste dågkeste jïh/jallh 
e-sigarehtijste lea faamosne skuvletïjjen, saaht mennie sijjesne. 

j. vaeknieh jallh daeverh meatan utnedh mejgujmie gåarede jeatjabidie skaaroehtidh, 
beltedh jallh aejhtedh. Jïjtsh njoelkedassh skuvline mah vaeknieh jïh jeatjah dalhketjh 
nuhtjieh ööhpehtimmesne, mejgujmie maahta skaaroehtidh – v. § 8. 

k. snåvsoehtidh jallh pryövedh snåvsoehtidh pryövije jallh deellemelaavenjassine. 

l. skuvlen nedtevierhtieh nuhtjedh pornografeles, assjoehtihks jallh jeatjah luhpehts 
materijellem veedtjedh, lohkedh jallh geerjehtidh.  

m. mobijletellefovnh, PC:h jïh jeatjah elektrovneles dalhketjh nuhtjedh naemhtie guktie 
lïerehtimmiem sturrie jallh narrahtihks mubpide sjædta. Edtja mobijletellefovnem 
svïegkesasse bïejedh tæjmoen aalkoelisnie. Lohkehtæjja maahta muvhti veajkoej 
learoehkidie luhpiedidh mobijlem ööhpehtimmesne nuhtjedh. Lïereme- jïh 
skuvlebyjresen gaavhtan skuvle maahta sjïere veajkoej åtnoem mobijletellefovneste 
gaertjiedidh aaj liegkedimmine. 

n. filmem jallh guvvieh juekedh barkijijstie jallh meatanlearoehkijstie bielelen voestegh 
luhpies jååhkesjimmiem åådtjeme destie jallh dejstie mejtie lea filmadamme jallh 
guvviedamme 

o. vaarjoeh nuhtjedh mah ellieslaakan jallh såemiesmearan ååredæjjam tjeaka, jis ij 

leah daerpies pedagogeles, healsoen, klijman jallh jearsoesvoeten gaavhtan. Daate 

nærhtome lea faamosne skuvletïjjen, vuarjasjimmiestsiehkine jïh tuvrine jïh 

öörneminie skuvlen tjïrrh. 

Skuvle sæjhta åejvienjoelkedassine bysvehtstsiehkieh pollisese bieljelidh. 
 
§ 6 KONSEKVENSH JIS SKUVLENJOELKEDASSIDE MIEDTELE (ÖÖRNEGE JÏH DÅEMIEDIMMIE) 
 
Skuvlenjoelkedassh våaromem vedtieh öörnegem jïh dåemiedimmiem vuarjasjidh. Gosse 
learohke vuarjasjamme sjædta öörnegisnie jïh dåemiedimmesne, edtja ellieslaakan 
vuarjasjidh guktie learohke skuvlenjoelkedasside goltele. Gosse karakteerem beaja 
öörnegasse jïh dåemiedæmman dellie ij edtjh stoerre leavloem bïejedh heannadimmide mah 
sjugniehtovveme ikth. Maahta læjhkan dam darjodh jis joekoen vesties jallh kruepies 
aktegsheannadimmieh, goh kruepies vædtsoehvoete. 
 
Jis skuvlenjoelkedasside miedtele maahta daejtie reaksjovnide lissine vedtedh: 
 
1) Daekieh learoehkistie vaeltedh mah ööhpehtimmiem sturrieh jallh håvhtadihks jallh 
earjoehtihks skuvlebyjresisnie vååjnoeh 

• Daekieh learoehkistie vaeltedh sæjhta jiehtedh skuvle dam sjyöhtehke daekiem 
eensilaakan tjååvhke akten skuvlebiejjien raajan. 

 
2) Geerestimmie 

• Faagelohkehtæjja maahta aktem learohkem ööhpehtimmieboelhkeste geerestidh 2 
tsåahkatæjmoej raajan  

• Rektovre maahta aktem learohkem skuvleste geerestidh vïjhte biejjiej raajan. 

• Fylhkentjïelte maahta nænnoestidh learohkem geerestidh dehtie tïjjeste mij aajmene 
skuvlejaepeste. 

 
Gosse learohkem vielie goh göökte tsåahkatæjmoeh geereste edtja 
aktegsnænnoestimmiem darjodh daerpies laejhtememierine learoehkasse. Åvtelen 
aktegsnænnoestimmieh dorjesuvvieh, dellie learohke jïh learohken åeliealmetjh, gosse 
learohke ij leah myndig, edtjieh bieljelimmiem åadtjodh jïh nuepiem åadtjodh lahtesinie 
båetedh sjiehteles mierien åvtelen. Skuvle edtja aaj voestegh vuarjasjidh mejtie gåarede 
jeatjah jïh vielie maereles reaksjovnh nuhtjedh. Njoelkedassh aamhtesereeremen, 
aktegsnænnoestimmien, bieljelimmiereaktan jïh laejhtemen bïjre reeremelaaken, 
ööhpehtimmielaaken jïh mieriedimmien mietie tjåadtjoeh reeremelaakesne, 
ööhpehtimmielaakesne jïh ööhpehtimmielaaken mieriedimmesne. 

 
3) Gåatan seedtedh/ skuvletuvreste geerestidh 

• Rektovre maahta aktegsnænnoestimmiem darjodh geerestimmien bijre 

 
4) Skuvlemålsome 

• Jis akten learohken dåemiedimmie jearsoesvoetem jallh lïeremem akten jallh jienebh 
meatanlearoehkidie itjmieslaakan baajnehte, fylhkentjïelte maahta 
aktegsnænnoestimmiem darjodh learohke edtja jeatjah skuvlese sertiestovvedh goh 
desnie gusnie learohke vaadtsa. Skuvlemålsome ij edtjh sjugniehtovvedh jis unnebe 
råajvarimmieh maehtieh tsiehkiem bueriedidh. 

5) Maaksoedïedte 

• Learohkh jallh eejhtegh/åeliealmetjh tjuerieh aerviedidh tjåadtjoehtæjjine sjïdtedh 
maeksedh jis learohke maam akt eanghkojne dorjeme jïh skaaroehtamme skuvlen 
daekieh/eekem jallh plearoeh., v. Laakine skadeerstatningsloven. Maahta skuvline 
seamadidh learohke nuepiem åådtje skaarojde jïjtje dåvvodh. 

 
Reaksjovne gosse njoelkedassh mïedtelamme tjuara itjmiesvoeten mietie årrodh. 
 
 
§ 7 PROSEDYRE JIS JUERIEDISNIE MEJTIE LEAROHKE LEA SKUVLEM ORRIJAMME 
 

Skuvle edtja darjodh maam maahta juktie sjïehteladtedh learohke edtja lïerehtimmiem 
illedh. 
 
Jis skuvlen råajvarimmiej gaavhtan læjhkan lea jueriedisnie mejtie learohke lea skuvlem 
orrijamme, vuesiehtimmien gaavhtan gaatoen gaavhtan, skuvle edtja varke tjaaleldh 
åvtelhbodti bieljelimmiem seedtedh, skuvle sæjhta aktegsnænnoestimmiem darjodh 
teehpemen bïjre skuvlesijjeste learoehkasse jïh learohken åeliealmetjidie jis learohke ij leah 
18 jaepieh illeme. 
 
Jis learohke (jïh åeliealmetjh learoehkidie mah eah leah 18 jaepieh illeme) eah leah prieviem 
vaestiedamme mierien åvtelen mij lea 2 våhkoeh, edtja aerviedidh learohke lea skuvlem 
orrijamme, jïh galhkuvebïevnese goh aktegsnænnoestimmie tjaalasåvva, laejhtememierine 3 
våhkoeh. Jis laejhteme ij båetieh laejhtememierien åvtelen, learohke skuvlesijjiem dassa 
aktegsnænnoestimmien mietie. 
 
Learohke tjaalasåvva skuvlen sistie, jïh fulkesimmiedïenesje bïevnesh dallatjinie åådtje. 
 

§ 8  JÏJTSH Njoelkedassh NN JÅARHKESKUVLESE 

Mierien sisnjelen daejstie skuvlenjoelkedassijste skuvle maahta jïjtse voenges njoelkedassh 
vihtiestidh. 
 
Maahta vuesiehtimmien gaavhtan njoelkedassh årrodh jïjtse lokaali, spesialetjïehtjeli jïh 
dalhketji bïjre, jïh gïetedimmien bïjre vaeknijste jïh jeatjah dalhketjijstie mah maehtieh 
skaaroehtidh jis båajhtoehlaakan åtnasuvvieh.    
         


